
	1.
	ՀՀ առողջապահության նախարարություն
11.04.2017թ. 

№ ԼԱ/11.1/4418-17
գրություն
	Նախագծի՝
 1) 2-րդ կետով նշվում է, որ «Շրջակա միջավայրի համար վտանգավորության դասին դասելն իրականացվում է հաշվարկային կամ փորձարարական մեթոդներով»: 18-րդ կետով սահմանվում է, որ փորձարարական մեթոդը իրականացվում է «մասնագիտացված, այդ նպատակներով հավատարմագրված լաբորատորիաներում:» Առաջարկվում է «մասնագիտացված, այդ նպատակներով հավատարմագրված լաբորատորիաներում» արտահայտությունը խմբագրել, քանի որ շրջակա միջավայրի համար վտանգավորության դասին դասելու համար լաբորատորիաների հավատարմագրման ընթացակարգ Հայաստանի Հանրապետությունում չկա, միաժամանակ անհրաժեշտ է հստակ սահմանել փորձարարական մեթոդների տեսակները և շրջանակները:

2) 4-17-րդ կետերում նկարագրվում է շրջակա միջավայրի համար թափոնի վտանգավորության աստիճանի ցուցանիշի հաշվարկի մեթոդաբանությունը, որը հստակեցման  կարիք ունի: Մասնավորապես՝ 7-րդ կետով «թափոնի բաղադրիչի վտանգավորության աստիճանի գործակիցը» սահմանվում է որպես «թափոնի բաղադրիչի քանակին թվապես հավասար պայմանական  ցուցանիշ», ինչը հասկանալի չէ: 8-րդ կետով ներկայացված աղյուսակում նշված «թափոնի բաղադրիչի վտանգավորության առաջնային ցուցանիշ» հասկացության սահմանումը բացակայում է:
3) Հավելված 2-ի 12-րդ կետում առաջարկվում է չափանիշները սահմանել ոչ միայն մարդկային կյանքի կորստի տեսանկյունից, այլ նաև մարդու առողջության վրա հնարավոր բացասական ազդեցության տեսանկյունից: 
Նույն կետի 7-րդ ենթակետում «հեռավորությունը ջրուղիներից, շինարարություններից, շենքերից» արտահայտությունը առաջարկվում է ձևակերպել հետևյալ բովանդակությամբ. «հեռավորությունը բնակելի և հասարակական շենք, շինություններից, խմելու ջրամատակարարման համակարգերի կառույցներից, գերեզմանատներից»:

4) 
Հավելված 2-ի 14-րդ կետում առաջարկվում է հստակեցնել «թունավոր կոնցենտրացիաներ», իսկ 17-րդ կետում՝ «ռեակտիվ ոչ վտանգավոր թափոն» հասկացությունները: 

5) Հավելված 2-ում տրվում է միայն «Ա» կատեգորիայի ընդերքօգտագործման թափոնների օբյեկտի դասակարգումը: Առաջարկվում է հստակեցնել՝ «Ա» կատեգորիայից բացի այլ կատեգորիաների դասակարգումը և չափանիշները՝ հաշվի առնելով նաև հավելված 1-ով սահմանված շրջակա միջավայրի համար ընդերքօգտագործման թափոնների վտանգավորության դասերը: Հարկ է նշել, որ դեռևս 2017 թվականի փետրվարի 1-ին N 1/02.2/10189-17 գրությամբ ներկայացվել էր «Ընդերքօգտագործման  թափոնների  փակված  օբյեկտների  գույքագրման  կարգը սահմանելու  մասին» ՀՀ կառավարության որոշման նախագիծը, որի հավելված 1-ի Աղյուսակ 1-ով ևս ներկայացվում են ընդերքօգտագործման թափոնների փակված օբյեկտների վտանգավորության դասի գնահատման չափորոշիչներ: Առաջարկվում է այս 2 դասակարգումները վերանայել և անհրաժեշտության դեպքում կատարել համապատասխան փոփոխություններ:


	Ընդունվել է մասնակի, քանի որ փորձարարական մեթոդների տեսակների և շրջանակների սահմանումը նախագծի խնդիր չի հանդիսանում:
Չի ընդունվել:

Նախագծի 1-ին հավելվածի 4-17-րդ կետերում շրջակա միջավայրի համար թափոնի վտանգավորության դասի որոշման  հաշվարկային  մեթոդը ներկայացված է հստակ, իսկ «թափոնի բաղադրիչի վտանգավորության առաջնային ցուցանիշի» սահմանման անհրաժեշտություն չկա, քանի որ թափոնի բաղադրիչի վտանգավորության առաջնային ցուցանիշներն արդեն իսկ բերված են 8-րդ կետի աղյուսակում:
Չի ընդունվել, քանի որ կոնկրետ առաջարկ չի ներկայացվել:

Ընդունվել է:

Ընդունվել է մասնակի:

Չի ընդունվել, քանի որ կոնկրետ առաջարկ չի ներկայացվել:


	Նախագծի 1-ին հավելվածի
18-րդ կետը խմբագրվել է:

Հավելված 2-ի 12-րդ կետի

7-րդ ենթակետում կատարվել է համապատասխան փոփոխություն:

Հավելված 2-ի 17-րդ կետը հանվել է:

	2.
	ՀՀ էներգետիկ ենթակառուցվածքների 

և բնական պաշարների նախարարություն 

11.04.2017թ. 

№01/29.1/1989-17
գրություն
	Նախագծով հստակ սահմանել, թե ով պետք է իրականացնի դասակարգումը,
1) հստակեցնել նախագծի 2-րդ հավելվածի 8-րդ կետի «Հանքարդյունաբերական օբյեկտ», 12-րդ կետի 5-րդ ենթակետի «ստորգետնյա կայունությունը», 15-րդ կետի 2-րդ ենթակետի «մակերևութային կամ ստորգետնյա ջրերի մշտական (10 տարուց ավելի) սահմանափակումները,» հասկացությունները:  
	Նախագծով

ներկայացվում է դասակարգման մեթոդաբանությունը, ուստի առաջարկությունն ընդունելի չէ:
Ընդունվել է:
	Նախագծի 2-րդ հավելվածի 8-րդ կետը, 12-րդ կետի 5-րդ ենթակետը և 15-րդ կետի 2-րդ ենթակետը խմբագրվել են:

	3.
	ՀՀ ֆինանսների նախարարություն

12.04.2017թ. 

№ 01/83-3/6503-17
գրություն
	Նախագծի 1-ին կետի 2-րդ ենթակետով սահմանվող հավելված N 2-ի 2-րդ կետի առաջին պարբերությունը բովանդակային առումով խմբագրման կարիք ունի, մասնավորապես «կամ ոչ» բառերը անհրաժեշտ է հանել: 

  Բացի այդ իրավական որոշակիության սկզբունքից ելնելով՝ առաջարկում է հստակեցնել Հավելված N 2-ի 9-րդ կետում «լուրջ վտանգներ» հասկացությունը:
	Ընդունվել է:
	Նախագծի 2-րդ հավելվածի 2-րդ կետի առաջին պարբերությունը և  9-րդ կետը խմբագրվել են: 



	4.
	ՀՀ արտակարգ իրավիճակների նախարարություն 

12.04.2017թ. 

№1/06.1/3615-17
գրություն
	Առաջարկություններ և դիտողություններ չկան:
	Ընդունվել է ի գիտություն:
	

	5.
	ՀՀ տարածքային
կառավարման
և զարգացման նախարարություն 

13.04.2017թ. 

№01/18.1/2261-17
գրություն
	Առաջարկություններ և դիտողություններ չկան:
	Ընդունվել է ի գիտություն:
	

	6.
	ՀՀ տնտեսական զարգացման 

և ներդրումների նախարարություն 

13.04.2017թ. 

№05/10.4/3513-17
գրություն

	Նախագծում կիրառվող «լուրջ վտանգ», «մեծ վթար», «ոչ ճիշտ շահագործում» և այլ ընդհանրական ձևակերպումներով հասկացություններն առաջարկում է հստակեցնել` նախատեսելով դրանց չափանիշները:


	Ընդունվել է:

	Նախագծում կատարվել են համապատասխան փոփոխություններ:

	7.
	ՀՀ արդարադատության նախարարություն 

05.05.2017թ. 

№01/14/7396-17
գրություն

	      1. Նախագծի 1-ին կետի 1-ին ենթակետով սահմանվող հավելված 1-ի 18-րդ կետի համաձայն թափոնների շրջակա միջավայրի համար վտանգավորության դասին դասելու փորձարարական մեթոդը իրականացվում է «մասնագիտացված լաբորատորիաներում»: Այս կապակցությամբ հիշյալ դրույթներն անհրաժեշտ է հստակեցնել՝ նշելով, թե խոսքն ինչ մասնագիտացված  լաբորատորիաների մասին է:
     2. Նախագծի 1-ին կետի 2-րդ ենթակետով սահմանվող հավելված 2-ի 9-րդ և     10-րդ կետերում օգտագործվում են «թափոնների օբյեկտ» և «օբյեկտ» ձևակերպումները: Այդ առումով հիշյալ ձևակերպումներն անհրաժեշտ է նշել միևնույն բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 4-րդ մասի պահանջները, մասնավորապես՝ նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները: 
	Ընդունվել է:
Ընդունվել է:

	Նախագծի 1-ին կետի 1-ին ենթակետով սահմանվող հավելված 1-ը խմբագրվել է:
Նախագծի 1-ին կետի 2-րդ ենթակետով սահմանվող հավելված 2-ը խմբագրվել է:


